
HUDUDLAR INVESTITSION MUHIT JOZIBADORLIGINI BAHOLASHNING 

ZAMONAVIY METODOLOGIYASI 

 

Umaraliyev Sanjar Sultonaliyevich 

Toshkent davlat  

iqtisodiyot universiteti  

mustaqil izlanuvchisi 

Annotatsiya. Ushbu maqolada hududlar investitsion muhit jozibadorligini baholashning 

zamonaviy metodologik yondashuvlari tadqiq etilgan. Hududlarning investitsion jozibadorligini 

shakllantiruvchi iqtisodiy, institutsional, infratuzilmaviy, moliyaviy va ijtimoiy omillar 

tizimlashtirilgan. Mavjud baholash usullarining imkoniyatlari va cheklovlari tahlil qilinib, 

hududlar o‘rtasidagi investitsion tafovutlarni aniqlashda kompleks baholash yondashuvining 

afzalliklari asoslangan. Tadqiqot natijasida investitsion muhitni baholashda ko‘rsatkichlarni 

o‘zaro bog‘liq holda shakllantirish, hududlarning o‘ziga xos xususiyatlarini hisobga olish va 

baholash natijalaridan hududiy investitsiya siyosatini takomillashtirishda foydalanish 

yo‘nalishlari ishlab chiqilgan. Mazkur metodologik yondashuv investitsion resurslarni hududlar 

kesimida samarali taqsimlash, ustuvor yo‘nalishlarni belgilash hamda hududlarning investitsion 

raqobatbardoshligini oshirishga xizmat qiladi. 

Kalit so‘zlar: hudud, investitsion muhit, investitsion jozibadorlik, baholash, metodologiya, 

investitsiya, infratuzilma, institutsional muhit, investitsion salohiyat, raqobatbardoshlik. 

 

СОВРЕМЕННАЯ МЕТОДОЛОГИЯ ОЦЕНКИ ПРИВЛЕКАТЕЛЬНОСТИ 

ИНВЕСТИЦИОННОЙ СРЕДЫ РЕГИОНОВ 

 

Умаралиев Санжар Султоналиевич 

Независимый соискатель  

Ташкентского государственного  

экономического университета 

Аннотация. В статье исследуются современные методологические подходы к оценке 

привлекательности инвестиционной среды регионов. Систематизированы экономические, 

институциональные, инфраструктурные, финансовые и социальные факторы, 

определяющие инвестиционную привлекательность регионов. Проанализированы 

возможности и ограничения существующих методов оценки, обоснованы преимущества 

комплексного подхода при выявлении межрегиональных различий в инвестиционной 

привлекательности. Предложены направления совершенствования оценки инвестиционной 

среды с учетом специфики регионов и результатов комплексного анализа. Практическая 

значимость исследования заключается в возможности использования предложенного 

подхода для совершенствования региональной инвестиционной политики, эффективного 

распределения инвестиционных ресурсов, определения приоритетных направлений и 

повышения инвестиционной конкурентоспособности регионов. 

Ключевые слова: регион, инвестиционная среда, инвестиционная 

привлекательность, оценка, методология, инвестиции, инфраструктура, 

институциональная среда, инвестиционный потенциал, конкурентоспособность. 

 

MODERN METHODOLOGY FOR ASSESSING THE ATTRACTIVENESS OF THE 

INVESTMENT ENVIRONMENT IN REGIONS 

 

Umaraliev Sanjar Sultonalievich 

Independent Researcher at 

 Tashkent State  

University of Economics 

Annotation. This article examines modern methodological approaches to assessing the 

attractiveness of the investment environment in regions. The economic, institutional, 

infrastructural, financial and social factors determining regional investment attractiveness are 

systematized. The possibilities and limitations of existing assessment methods are analyzed, and 

the advantages of a comprehensive approach to identifying interregional differences in investment 

attractiveness are substantiated. The study proposes directions for improving the assessment of the 

investment environment by taking into account regional characteristics and the results of 

comprehensive analysis. The practical significance of the research lies in the possibility of 

applying the proposed approach to improve regional investment policy, ensure the efficient 

allocation of investment resources, identify priority areas, and enhance the investment 

competitiveness of regions. 

Keywords: region, investment environment, investment attractiveness, assessment, 

methodology, investment, infrastructure, institutional environment, investment potential, 

competitiveness. 

 

Kirish.  

Bugungi sharoitda hududlarning investitsion jozibadorligini oshirish mamlakat iqtisodiy 

o‘sishining barqarorligini ta’minlash, mavjud ishlab chiqarish salohiyatidan samarali foydalanish 

va hududlar o‘rtasidagi iqtisodiy tafovutlarni qisqartirishning muhim shartlaridan biri hisoblanadi. 

Investitsiya resurslarining hududlar bo‘yicha notekis taqsimlanishi esa investitsion muhitni 

shakllantiruvchi omillarni chuqur o‘rganish va ularni aniq mezonlar asosida baholashni talab etadi. 

Shu jihatdan hududlarning investitsion muhit jozibadorligini xolis va tizimli baholash investitsiya 

siyosatining ustuvor yo‘nalishlarini belgilashda muhim metodologik ahamiyat kasb etadi. 

Hududning investitsion jozibadorligi iqtisodiy faollik, ishlab chiqarish salohiyati, 

infratuzilmaviy ta’minlanganlik, moliyaviy resurslardan foydalanish imkoniyati, mehnat bozori, 

bozor sig‘imi, institutsional muhit va tadbirkorlik faoliyati kabi ko‘plab omillarning o‘zaro ta’siri 

natijasida shakllanadi. Mazkur omillarning hududlar kesimida ta’sir darajasi bir xil bo‘lmaganligi 

sababli investitsion jozibadorlikni faqat bitta yoki bir nechta ko‘rsatkich orqali baholash mavjud 

holatni to‘liq aks ettirmaydi. Shu sababli kompleks va ko‘p mezonli baholash yondashuvlarini 

takomillashtirish dolzarb ilmiy-amaliy masalalardan biridir. 

Mazkur maqolada hududlar investitsion muhit jozibadorligini baholashning mavjud 

yondashuvlari umumlashtirilib, baholash mezonlari tizimlashtiriladi hamda iqtisodiy, 

institutsional, infratuzilmaviy, moliyaviy va ijtimoiy ko‘rsatkichlarni uyg‘unlashtirishga 

asoslangan zamonaviy metodologik yondashuvning mazmuni ochib beriladi. Shuningdek, 

kompleks baholash natijalaridan hududiy investitsiya siyosatini differensiallashtirish va 

investitsion resurslarni ustuvor yo‘nalishlarga yo‘naltirish imkoniyatlari asoslanadi. 

 

Tahlil va natijalar.  

Hududlarning investitsion jozibadorligini baholashda makroiqtisodiy ko‘rsatkichlar 

muhim metodologik asos bo‘lib xizmat qiladi. Chunki investitsiya jarayonlarining hajmi va 

dinamikasi mamlakatdagi iqtisodiy faollik, kapital shakllanishi, moliyaviy resurslardan 

foydalanish imkoniyatlari hamda investorlar uchun yaratilgan iqtisodiy sharoitlarni kompleks 

ifodalaydi. Ayniqsa, asosiy kapitalga yo‘naltirilgan investitsiyalar hajmi hududlarning ishlab 

chiqarish salohiyatini kengaytirish, infratuzilmani modernizatsiya qilish va yangi ish o‘rinlarini 

yaratish imkoniyatlarini belgilovchi muhim indikator hisoblanadi. Shu nuqtayi nazardan, 2018–

2025-yillarda O‘zbekistonda asosiy kapitalga investitsiyalar hajmi, ularning o‘sish indeksi hamda 

YaIMdagi ulushi dinamikasini tahlil qilish investitsion muhitning rivojlanish tendensiyalarini 

aniqlash imkonini beradi. Mazkur ko‘rsatkichlarning o‘zgarishi mamlakat miqyosida investitsion 

faollikning shakllanishi va uning iqtisodiy o‘sish jarayonlari bilan o‘zaro bog‘liqligini baholash 

uchun muhim statistik baza yaratadi. 

1-jadval 

O‘zbekiston Respublikasida investitsion muhit jozibadorligini ifodalovchi asosiy 

makroiqtisodiy ko‘rsatkichlarning 2018–2025-yillardagi dinamikasi50 

Yil 
Asosiy kapitalga 

investitsiyalar, mlrd so‘m 

Investitsiyalar o‘sish/narx 

indeksi, % 

Investitsiyalarning YaIMdagi 

ulushi, % 

2018 124 231,3 133,8 26,2 

2019 195 927,3 114,4 32,9 

2020 210 195,1 111,9 31,5 

2021 239 552,6 110,6 29,2 

2022 266 240,0 111,8 26,7 

2023 356 071,4 108,0 29,6 

2024 507 490,2 107,6 34,9 

2025 603 558,8 105,2 — 

Jadval ma’lumotlari O‘zbekiston Respublikasida 2018–2025-yillarda investitsion 

faollikning umumiy hajmi sezilarli darajada kengayganini ko‘rsatadi. Xususan, asosiy kapitalga 

investitsiyalar hajmi 2018-yildagi 124 231,3 mlrd so‘mdan 2025-yilda 603 558,8 mlrd so‘mgacha 

oshib, qariyb 4,9 baravar ko‘paygan. Investitsiyalarning YaIMdagi ulushi 2018-yildagi 26,2 

foizdan 2019-yilda 32,9 foizga, 2024-yilda esa 34,9 foizga yetgan. Bu holat iqtisodiyotda kapital 

qo‘yilmalarining roli kuchayib borayotganini anglatadi. Shu bilan birga, investitsiyalar o‘sish/narx 

indeksining 133,8 foizdan 105,2 foizgacha pasayishi keyingi yillarda investitsiya hajmi yuqori 

sur’atlarda o‘sishda davom etgan bo‘lsa-da, o‘sish sur’atlarining nisbatan barqarorlashganini 

ko‘rsatadi. Umuman, mazkur tendensiyalar O‘zbekistonda investitsion muhitning institutsional va 

iqtisodiy jihatdan takomillashib borayotganini hamda hududlar kesimida investitsion 

jozibadorlikni oshirish uchun yetarlicha iqtisodiy baza shakllanganini ko‘rsatadi. 

Hududlarning investitsion muhit jozibadorligini baholashda investitsiyalarning 

moliyalashtirish manbalari va xususiy sektor ishtirokining darajasi muhim ahamiyat kasb etadi. 

Mazkur ko‘rsatkichlar hudud iqtisodiyotining investitsiyalarni o‘zlashtirish salohiyati, moliyaviy 

barqarorligi hamda investorlar uchun yaratilgan shart-sharoitlarning amaliy natijalarini ifodalaydi. 

Xususan, kichik biznes investitsiyalari hududlarda tadbirkorlik faolligi va xususiy kapitalning 

rivojlanish darajasini tavsiflaydi. Markazlashgan va markazlashmagan investitsiyalar nisbati esa 

investitsiya jarayonlarida davlat va nodavlat moliyalashtirish manbalarining o‘rnini aniqlash 

imkonini beradi. Shu bilan birga, davlat ulushining o‘zgarishi iqtisodiyotda davlat ishtirokining 

investitsiya jarayonlariga ta’sirini baholash uchun muhim indikator hisoblanadi. Aholi 

mablag‘larining investitsiyalardagi ishtiroki esa ichki jamg‘armalarni iqtisodiy faoliyatga 

yo‘naltirish darajasini aks ettiradi.. 

2-jadval 

O‘zbekiston Respublikasida investitsion muhit jozibadorligini baholash ko‘rsatkichlari 

dinamikasi, 2018–2025-yillar51 

Yil 

Kichik biznes 

investitsiyalari, 

mlrd so‘m 

Markazlashgan 

investitsiyalar, 

mlrd so‘m 

Markazlashmagan 

investitsiyalar, mlrd 

so‘m 

Davlat 

ulushi, 

% 

Aholi 

mablag‘lari, 

mlrd so‘m 

2018 47 225,2 36 929,8 87 301,4 18,6 14 188,8 

2019 86 886,8 53 923,8 142 003,5 21,7 15 715,3 

2020 96 629,2 42 003,5 168 191,7 16,9 18 873,2 

2021 109 202,2 46 100,4 193 452,2 17,5 22 705,1 

2022 127 640,6 41 784,3 224 455,7 14,2 27 296,2 

2023 176 630,5 49 898,7 306 172,7 12,1 29 982,5 

2024 265 685,8 52 206,7 455 283,4 10,4 32 706,5 

2025 362 910,0 62 860,1 540 698,8 10,3 37 944,5 

 
 

50 https://stat.uz/uz/  ma’lumotlari asosida muallif tomonidan tayyorlangan. 
51 https://stat.uz/uz/  ma’lumotlari asosida muallif tomonidan tayyorlangan. 

https://stat.uz/uz/
https://stat.uz/uz/

2-jadval ma’lumotlari O‘zbekistonda 2018–2025-yillarda investitsion muhitning tarkibiy 

jihatdan sezilarli o‘zgarib, xususiy va markazlashmagan moliyalashtirish manbalarining ahamiyati 

ortganini ko‘rsatadi. Tahlil qilinayotgan davrda kichik biznes investitsiyalari 47 225,2 mlrd 

so‘mdan 362 910,0 mlrd so‘mgacha, ya’ni qariyb 7,7 baravar oshgan. Mazkur o‘sish hududlarda 

tadbirkorlik subyektlarining investitsion faolligi kuchayganidan dalolat beradi. Markazlashmagan 

investitsiyalar hajmi esa 87 301,4 mlrd so‘mdan 540 698,8 mlrd so‘mgacha yetib, qariyb 6,2 

baravar ko‘paygan. Bu holat investitsiya jarayonlarida davlat mablag‘lariga nisbatan xususiy va 

boshqa muqobil moliyalashtirish manbalarining roli kuchayayotganini anglatadi. Markazlashgan 

investitsiyalar 2018-yilda 36 929,8 mlrd so‘mni tashkil etgan bo‘lsa, 2025-yilda 62 860,1 mlrd 

so‘mga yetgan. Davlat ulushi 2019-yilda 21,7 foizgacha oshganidan so‘ng izchil pasayib, 2025-

yilda 10,3 foizni tashkil qilgan. Aholi mablag‘lari esa 14 188,8 mlrd so‘mdan 37 944,5 mlrd 

so‘mgacha ko‘paygan. Umuman, mazkur tendensiyalar investitsion muhitning 

diversifikatsiyalanayotganini va hududlarda xususiy kapitalni jalb etish imkoniyatlari 

kengayayotganini ko‘rsatadi. Shu nuqtayi nazardan, 2018–2025-yillardagi mazkur ko‘rsatkichlar 

dinamikasini tahlil qilish O‘zbekistonda investitsion muhitning tarkibiy o‘zgarishlarini aniqlash 

va hududlarning investitsion jozibadorligini oshirishning ustuvor yo‘nalishlarini belgilash 

imkonini beradi.  Jadval ma’lumotlariga ko‘ra, 2018–2025-yillarda kichik biznes investitsiyalari 

47 225,2 mlrd so‘mdan 362 910,0 mlrd so‘mgacha oshgan. Markazlashmagan investitsiyalar 

hajmining ham keskin ko‘payishi xususiy sektor faolligi kuchayganini ko‘rsatadi. Shu bilan birga, 

davlat ulushining 18,6 foizdan 10,3 foizgacha kamayishi investitsiya jarayonlarida nodavlat 

manbalar ahamiyati ortganini anglatadi. 

 

Xulosa.  

Hududlar investitsion muhit jozibadorligini baholash bo‘yicha olib borilgan tadqiqot 

natijalari mazkur jarayonni alohida iqtisodiy ko‘rsatkichlar bilan cheklab qo‘yish hududlarning 

real investitsion imkoniyatlarini to‘liq ifodalamasligini ko‘rsatdi. Hududning investitsion 

jozibadorligi uning iqtisodiy salohiyati bilan bir qatorda infratuzilmaviy ta’minlanganligi, 

institutsional muhit sifati, moliyaviy resurslardan foydalanish imkoniyati, mehnat resurslari, bozor 

sig‘imi, tadbirkorlik faolligi va innovatsion rivojlanish darajasining o‘zaro uyg‘unligi asosida 

shakllanadi. 

Shu sababli hududlar investitsion muhit jozibadorligini baholashda kompleks yondashuvni 

qo‘llash maqsadga muvofiq. Bunda ko‘rsatkichlarni mazmunan bir xil guruhlarga ajratish, 

ularning hududiy sharoitdagi ahamiyatini aniqlash va umumlashtirilgan baholash natijasini 

shakllantirish investitsion muhitning kuchli va zaif jihatlarini aniqlash imkonini beradi. Ayniqsa, 

iqtisodiy, infratuzilmaviy, institutsional, moliyaviy va ijtimoiy mezonlarning birgalikda 

qo‘llanilishi hududlar o‘rtasidagi investitsion tafovutlarni aniqroq ifodalashga xizmat qiladi. 

Zamonaviy metodologik yondashuvning amaliy ahamiyati shundaki, uning asosida 

hududlarni investitsion jozibadorlik darajasiga ko‘ra guruhlash, mavjud muammolarni aniqlash va 

davlat tomonidan qo‘llab-quvvatlash choralarini hududlarning real ehtiyojlariga moslashtirish 

mumkin. Natijada investitsiya siyosatining manzilliligi va samaradorligi oshadi. 

Umuman, kompleks baholash metodologiyasini hududiy investitsiya siyosatiga joriy etish 

investitsion resurslarni oqilona taqsimlash, xususiy va xorijiy kapitalni jalb etish, hududlarning 

raqobatbardoshligini oshirish hamda uzoq muddatli iqtisodiy rivojlanish uchun barqaror 

investitsion muhitni shakllantirishning muhim sharti hisoblanadi. 

Hududlar investitsion muhit jozibadorligini baholashning zamonaviy metodologiyasi 

yo‘nalishi bo‘yicha quyidagi takliflarni ilmiy ishning amaliy tavsiyalari sifatida kiritish mumkin: 

hududiy investitsion jozibadorlikning yagona integral indeksini joriy etish. Hududlarni 

faqat investitsiyalar hajmi bo‘yicha emas, balki iqtisodiy, moliyaviy, institutsional, 

infratuzilmaviy, ijtimoiy, ekologik va raqamli ko‘rsatkichlar majmuasi asosida baholash maqsadga 

muvofiq. 

ko‘rsatkichlarni standartlashtirish va vaznlash tizimini takomillashtirish. Turli o‘lchov 

birliklariga ega indikatorlarni yagona shkala asosida standartlashtirish, indikatorlarning 

ahamiyatini esa ekspert baholash, AHP yoki statistik usullar orqali aniqlash hududlar reytingining 

obyektivligini oshiradi. 

“dinamik investitsion jozibadorlik” yondashuvini qo‘llash. Hududning faqat ma’lum bir 

yildagi holatini emas, balki oxirgi 5–7 yildagi investitsiyalar o‘sish sur’ati, xorijiy kapital oqimi, 

yangi korxonalar tashkil etilishi va infratuzilma rivojlanishi dinamikasini hisobga olish lozim. 

xorijiy investorlar uchun alohida indikatorlar blokini shakllantirish. To‘g‘ridan-to‘g‘ri 

xorijiy investitsiyalar hajmi, xorijiy kapital ishtirokidagi korxonalar soni, investorlar uchun 

yaratilgan infratuzilma, maxsus iqtisodiy zonalar va investitsiya loyihalarining rentabelligi kabi 

ko‘rsatkichlarni alohida baholash tavsiya etiladi. 

raqamli infratuzilmani baholash metodologiyasiga kiritish. Internetdan foydalanish 

darajasi, axborot-kommunikatsiya xizmatlari, elektron davlat xizmatlari va raqamli investitsiya 

platformalarining rivojlanganlik darajasi zamonaviy investitsion muhitning muhim komponenti 

sifatida hisobga olinishi kerak. 

ESG indikatorlaridan foydalanish. Hududlarning ekologik barqarorligi, ijtimoiy 

rivojlanishi va boshqaruv sifati investitsion jozibadorlik indeksining alohida tarkibiy qismlariga 

aylantirilishi maqsadga muvofiq. Bu xalqaro investorlarning zamonaviy talablariga mos baholash 

tizimini shakllantiradi. 

hududlarni investitsion salohiyatiga qarab guruhlash. Integral indeks natijalariga ko‘ra 

hududlarni “juda yuqori”, “yuqori”, “o‘rtacha”, “past” va “juda past” investitsion jozibadorlik 

guruhlariga ajratish hamda har bir guruh uchun individual investitsiya siyosatini ishlab chiqish 

lozim. 

investitsion reytingni muntazam yangilab borish. Hududlar investitsion jozibadorligi 

reytingini yil yakunlari bo‘yicha muntazam e’lon qilish investorlar uchun axborot shaffofligini 

oshiradi va hududiy hokimliklar o‘rtasida investitsiyalarni jalb qilish bo‘yicha sog‘lom raqobatni 

kuchaytiradi. 

investorlar fikrini baholash tizimiga kiritish. Statistik ko‘rsatkichlar bilan bir qatorda 

amaldagi investorlarning hududdagi biznes yuritish sharoitlari, ma’muriy tartib-taomillar, 

infratuzilma va davlat xizmatlaridan qoniqish darajasini so‘rovnomalar orqali aniqlash tavsiya 

etiladi. 

“investitsion jozibadorlik – investitsiya natijadorligi” bog‘liqligini hisobga olish. Reyting 

faqat jalb qilingan investitsiyalar hajmini emas, balki investitsiyalar natijasida yaratilgan yangi ish 

o‘rinlari, ishlab chiqarish hajmi, eksport, soliq tushumlari va hudud YaIMiga qo‘shilgan hissani 

ham qamrab olishi kerak. 

Umumiy ilmiy-amaliy xulosa sifatida taklif etilayotgan metodologiya hududlarni oddiy 

statistik reytinglashdan ko‘p mezonli, dinamik va integral baholash tizimiga o‘tishni nazarda 

tutadi. Bunday yondashuv investitsion muhitning real holatini aniqroq aks ettirib, har bir hudud 

uchun individual investitsiya siyosatini shakllantirish va mavjud investitsion salohiyatdan samarali 

foydalanish imkonini beradi. 

O‘zbekiston Respublikasi Investitsiyalar, sanoat va savdo vazirligi. O‘zbekiston 

Respublikasida investitsiya faoliyati bo‘yicha statistik va tahliliy ma’lumotlar. — Toshkent. 

O‘zbekiston Respublikasi Iqtisodiyot va moliya vazirligi. Hududlarni ijtimoiy-iqtisodiy 

rivojlantirish va investitsiya siyosatiga oid tahliliy materiallar. — Toshkent. 

 


